
Annotatsiya: Zamonaviy raqamli dunyoda kiberxavfsizlik koʻnikmalari 

boʻlajak pedodoglar uchun muhim kompetensiyaga aylanmoqda. Ushbu tadqiqotda 

pedodoglarda kiberxavfsizlikni shakllantirishning metodik usullari (interfaol mashgʻulotlar, 

amaliy mashqlar, taʼlim dasturlariga integratsiya) koʻrib chiqiladi. Kibertahdidlardan 

himoya, maʼlumotlar himoyasi, xavfsiz internet foydalanishi kabi aspektlar talab qilinadi. 

Tadqiqot shuni koʻrsatadiki, raqamli kompetentlikni oshirish orqali pedodoglar 

oʻquvchilarni xavfsizroq muhitda taʼlim olishlariga yordam beradi. Amaliy mashqlar va 

simulyatsion dasturlar kabi usullar samarali hisoblanadi. Pedagoglarning doimiy malaka 

oshirishi va zamonaviy texnologiyalar bilan tanishishi zarur. Maqolada bo‘lajak 

pedagoglarda kiberxavfsizlik madaniyatini shakllantirish, metodik yondashuvlar, 

zamonaviy pedagogik texnologiyalar va innovatsion usullar haqida so‘z boradi. 

Kiberxavfsizlik ta’limi zamonaviy jamiyatning ajralmas qismidir. Shuningdek, maqolada 

kiberxavfsizlik bo‘yicha xalqaro tajriba va ilg‘or usullar tahlil qilingan. Pedagogik ta’limda 

kiberxavfsizlikni o‘rgatish – xavfsiz kelajak garovidir. Mualliflar pedagoglarni tayyorlash 

jarayonida axborot xurujlarining oldini olish va kiberxavfsizlik qoidalarini tushuntirish 

muhimligini ta’kidlaydilar. Shu bilan birga, tadqiqotda multimediya resurslari, muammoli 

vaziyatlar asosidagi topshiriqlar va kollegial hamkorlik orqali o‘qitish samaradorligi ham 

yoritilib, bo‘lajak pedagoglarni real kiber muhitga tayyorlash metodik asoslari ishlab 

chiqiladi. 

Kalit soʻzlar: kiberxavfsizlik, pedagogik metodika, ta’lim texnologiyalari, axborot 

xavfsizligi, raqamli kompetensiya, innovatsion yondashuv, kiber tahdidlar, ta’lim tizimi, 

zamonaviy pedagogika. 

МЕТОДИЧЕСКИЕ АСПЕКТЫ ФОРМИРОВАНИЯ НАВЫКОВ 

КИБЕРБЕЗОПАСНОСТИ БУДУЩИХ УЧИТЕЛЕЙ 

 

Аннотация: В современном цифровом мире навыки кибербезопасности 

становятся важнейшей компетенцией для будущих педагогов. В исследовании 

рассматриваются методические подходы к формированию кибербезопасности 

педагогов (интерактивное обучение, практические занятия, интеграция в 

образовательные программы). Обязательными являются такие аспекты, как 

защита от киберугроз, защита данных и безопасное использование Интернета. 

Исследование показывает, что, повышая цифровую грамотность, педагоги могут 

помочь учащимся учиться в более безопасной среде. Эффективны такие методы, как 

практические занятия и программы моделирования. Преподавателям необходимо 

постоянно повышать свою квалификацию и осваивать современные технологии. В 

статье рассматриваются вопросы формирования культуры кибербезопасности у 

будущих педагогов, методические подходы, современные педагогические технологии и 

инновационные методы. Образование в области кибербезопасности является 

неотъемлемой частью современного общества. В статье также анализируется 

международный опыт и передовые методы обеспечения кибербезопасности. Обучение 

кибербезопасности в педагогическом образовании — ключ к безопасному будущему. 

Авторы подчеркивают важность предотвращения информационных атак и 

разъяснения правил кибербезопасности в ходе обучения учителей. Кроме того, в 

исследовании раскрыта эффективность мультимедийных ресурсов, проблемных 

заданий и коллегиального обучения, а также разработаны методические основы 

подготовки будущих педагогов к реальной киберсреде. 

Ключевые слова: кибербезопасность, педагогическая методика, 

образовательные технологии, информационная безопасность, цифровая 

компетентность, инновационный подход, киберугрозы, система образования, 

современная педагогика. 

 

METHODOLOGICAL ASPECTS OF FORMING CYBERSECURITY SKILLS 

OF FUTURE TEACHERS 

 

Abstract: Currently digital landscape-possessing cybersecurity skills is crucial for 

future educators. This study explores various methodological approaches to enhancing 

cybersecurity among teachers, including interactive learning, practical classes, and 

integration into educational programs. Key topics such as protection against cyber threats, 

data security, and safe internet usage are essential components. The findings suggest that by 

improving digital literacy, teachers can create a safer learning environment for their students. 

Methods like hands-on classes and simulation programs prove to be effective in this regard. It 

is vital for teachers to continually advance their skills and become proficient with modern 

technologies. The article discusses the development of a cybersecurity culture among future 

teachers, outlining methodological approaches, contemporary pedagogical technologies, and 

innovative teaching methods. It emphasizes that "cybersecurity education is an integral part 

of modern society." Additionally, the article reviews international practices and advanced 

strategies for enhancing cybersecurity. The authors stress that "cybersecurity training in 

pedagogical education is key to ensuring a safe future." They highlight the importance of 

preventing information attacks and teaching cybersecurity principles during teacher training. 

Furthermore, the research explores the effectiveness of multimedia resources, problem-based 

assignments, and collaborative learning, presenting methodological foundations to prepare 

future teachers for real cyber environments. 

Keywords: cybersecurity, pedagogical methodology, educational technologies, 

information security, digital competence, innovative approach, cyber threats, education 

system, modern pedagogy. 

 

KIRISH   

Kundalik hayotning deyarli barcha jabhalarida raqamlashtirish kuchayib 

borayotgan sharoitda, kiberxavfsizlik koʻnikmalarining ahamiyati ortib bormoqda. 

Bugungi kunda boʻlajak pedodoglar nafaqat oʻzlarining raqamli kompetentliklarini 

oshirishga, balki oʻquvchilarni kibertahdidlardan himoya qilish va xavfsiz onlayn 

muhitni shakllantirish uchun zarur bilimlar bilan qurollanishga muhtoj. Bu masala 

hatto maktabgacha va boshlangʻich taʼlim bosqichidagi yosh avlod uchun ham hal 

qiluvchi ahamiyatga ega, chunki ularning raqamli dunyoga kirib borishi xavfsizlik 

xatarlarini ham oshiradi. Ayniqsa, internet-axborot resurslarining buzg’unchi ta’siri 

foydalanuvchilarning jismoniy va ruhiy salomatligini buzish, shaxsiy, ijtimoiy, 

iqtisodiy, siyosiy sohalarga zarar etkazishda namoyon bo‘ladi. Yoshlar internetning 

salbiy ma’lumotlari va psixologik ta’sirining nishoni hisoblanadi. Maktab o‘quvchilari 

internet muhitida qaramlik, ijtimoiy ong shakllanishi va huquqbuzarliklarga eng 

moyil boʻlib, ular “rangli” va “Twitter” inqiloblari, zoʻravon ekstremizm, ksenofobiya, 

toqatsizlik va terroristik radikallashuv gʻoyalari va asossiz onlayn xaridlar uchun 

juda moyil aholi qatlami hisoblanadi. 

Xalqaro miqyosda olimlar taʼkidlashlaricha, kiberxavfsizlikni taʼlimga 

integratsiya qilish nafaqat texnik koʻnikmalarni, balki etik va ijtimoiy mas’uliyatni 

rivojlantirishni talab qiladi [6]. Masalan, aksariyat olimlarning tadqiqotlari shuni 

koʻrsatadiki, oʻqituvchilar oʻzlarining raqamli xulq-atvorini namuna qilib koʻrsatish 

orqali oʻquvchilarda xavfsiz internet foydalanish madaniyatini shakllantirishga 

yordam beradi [1]. Bu jarayonda metodik yondashuvlarning ahamiyati beqiyos: 

interfaol mashgʻulotlar, kibertahdidlarni simulyatsiya qilish, va maʼlumotlar 

himoyasi boʻyicha amaliy mashqlar samaradorlikni oshirishga xizmat qiladi [4].   

Kiberxavfsizlikni pedogogika bilan uygʻunlashtirishda asosiy muammo – bu 

mutaxassislarning yetarli darajada tayyorlanmaganligi. Brown (2022) 

taʼkidlaganidek, “Pedagoglarning 70% kiberxavfsizlik asoslarini chuqur 

oʻzlashtirmagan holda raqamli taʼlimni amalga oshirmoqda” [2,7,9]. Bu esa 

oʻquvchilarni noqonuniy kontent, fishing hujumlari va shaxsiy maʼlumotlarning 

oshkor boʻlishi xavfi oldida qoldiradi. Bunga qarshi kurashish uchun 

universitetlarda kiberxavfsizlik boʻyicha maxsus modullarni joriy etish va 

oʻqituvchilarni doimiy qayta tayyorlash dasturlarini ishlab chiqish tavsiya etiladi 

[3,5]. Shuningdek, kiberxavfsizlikni faqat texnik masala sifatida emas, balki inson 

huquqlari va psixologik xavfsizlik kontekstida koʻrib chiqish zarur. Wilson 

(2020)ning fikricha, “Raqamli xavfsizlik – bu nafaqat parolni himoya qilish, balki 

onlayn muloqotda odob-axloq meʼyorlarini saqlashdir” [8]. Yevropa Ittifoqi 

tomonidan oʻtkazilgan tadqiqotlar (EU Cybersecurity Agency, 2023) shuni 

koʻrsatadiki, bolalar uchun moʻljallangan interfaol dasturlar va oʻyinlar orqali 

kiberxavfsizlikni oʻrgatish samarali boʻlishi mumkin [10]. O‘qituvchilar pedagogik 

diagnostika, profilaktika choralari va Internetdagi bolalar va yoshlarga salbiy ta’sir 

ko‘rsatadigan ma’lumotlarni tuzatishda asosiy rol o‘ynaydi. Raqamli jamiyatning 

ustuvor yo‘nalishlari nafaqat axborot xavfsizligi sohasida kadrlar tayyorlash tizimini 

takomillashtirish, balki universitetning pedagogik yo‘nalishdagi bakalavriat 

talabalari o‘rtasida axborot xavfsizligi bo‘yicha kompetensiyani shakllantirishni ham 

o‘z ichiga oladi [16].   

ADABIYOTLAR TAHLILI VA METODOLOGIYA 

Ko‘plab xorijiy tadqiqotlar kiberxavfsizlik ta’limida nazariy bilimlarni amaliy 

mashg'ulotlar bilan birlashtirish, interfaol o‘quv usullarini qo‘llash va xalqaro 

standartlarga muvofiq dasturlarni ishlab chiqishning muhimligini ko‘rsatadi. 

Kiberxavfsizlik bo‘yicha ta’lim berish bugungi kunda muhim ahamiyat kasb 

etmoqda. Xorijiy tadqiqotlar kiberxavfsizlik ta’limining turli jihatlarini o‘rgangan 

bo‘lib, bu sohada samarali metodlarni ishlab chiqishga yordam beradi. Conklin va 

White (2006) kiberxavfsizlik ta’limida laboratoriya mashg'ulotlarining ahamiyatini 

ta’kidlab, amaliy tajriba orqali talabalarning bilimlarini mustahkamlash 

mumkinligini ko‘rsatganlar [11]. Shuningdek, Whitman va Mattord (2011) 

kiberxavfsizlik bo‘yicha ta’lim dasturlarini ishlab chiqishda muvozanatli 

yondashuvni taklif etib, nazariy va amaliy komponentlarni birlashtirish zarurligini 

ta’kidlaganlar [12]. Bundan tashqari, Rowe va Gallaher (2006) kiberxavfsizlik 

ta’limida o‘yinlashtirish usullarini qo‘llash orqali talabalarni motivatsiya qilish va 

ularning ishtirokini oshirish mumkinligini aniqlaganlar [13]. Metodologik jihatdan, 

kiberxavfsizlik ta’limida interfaol o‘quv usullarni qo‘llash samarali ekanligi 

ko‘rsatilgan. Masalan, “Hands-on” laboratoriya mashg'ulotlari, simulyatsiyalar va 

“case-study”lar talabalarning amaliy ko‘nikmalarini rivojlantirishga yordam beradi. 

Shuningdek, kiberxavfsizlik bo‘yicha ta’lim dasturi ishlab chiqishda milliy va xalqaro 

standartlarga muvofiqlikni ta’minlash muhimdir. Masalan, NIST va ISO 

standartlari kiberxavfsizlik ta’limining asosiy yo‘nalishlarini belgilaydi [14,15]. 

NATIJA VA MUHOKAMA 

Ushbu tadqiqotda bo‘lajak pedagoglarning kiberxavfsizlik bo‘yicha 

kompetensiyalarini shakllantirish metodikasini tahlil qilish maqsad qilingan. 

Tadqiqot davomida xalqaro tajribalar, mavjud pedagogik metodlar va talabalar 

orasida o‘tkazilgan so‘rovlar asosida statistik ma’lumotlar tahlil qilindi. Quyida 

tadqiqot natijalari xorijiy manbalardan olingan statistik ma’lumotlar asosida tahlil 

qilinadi. 

1. Bo‘lajak pedagoglarning kiberxavfsizlik bo‘yicha bilim darajasi 

Quyidagi 1-jadvalda xorijiy universitetlarda pedagogika yo‘nalishi bo‘yicha tahsil 

olayotgan talabalar orasida o‘tkazilgan so‘rov natijalari keltirilgan. So‘rovda 

talabalar kiberxavfsizlik bo‘yicha bilim darajasini baholagan (1-jadval). 

1-jadval 

Talabalarning kiberxavfsizlik bo‘yicha bilim darajasi (%) 

Bilim darajasi AQSh Germaniya Yaponiya O‘zbekiston 

Yaxshi 45% 50% 55% 30% 

O‘rtacha 40% 35% 30% 50% 

Past 15% 15% 15% 20% 

Jadvaldan ko‘rinib turibdiki, rivojlangan davlatlardagi talabalar orasida 

kiberxavfsizlik bo‘yicha bilim darajasi yuqori bo‘lib, ularning 45-55% foizi o‘z 

bilimlarini “yaxshi” deb baholagan. O‘zbekistonda esa bu ko‘rsatkich nisbatan past – 

30%. Shu bilan birga, o‘rtacha bilim darajasiga ega talabalar soni yuqori (50%). Bu 

natijalar bo‘lajak pedagoglar uchun maxsus kiberxavfsizlik darslari va o‘quv 

modullarini joriy etish zaruratini ko‘rsatadi. 

2. Kiberxavfsizlik ta’limiga ajratilgan soatlar 

Xorijiy tajribalarni o‘rganish jarayonida pedagoglar uchun mo‘ljallangan 

kiberxavfsizlik kurslariga ajratilgan soatlar tahlil qilindi. 2-jadvalda turli 

mamlakatlardagi pedagogika universitetlarida kiberxavfsizlik faniga ajratilgan 

soatlar taqqoslangan. 

2-jadval.  

Pedagogika universitetlarida kiberxavfsizlik faniga ajratilgan soatlar 

Mamlakat Nazariy soatlar Amaliy mashg‘ulotlar Jami soatlar 

AQSh 40 60 100 

Germaniya 35 55 90 

Yaponiya 45 50 95 

O‘zbekiston 20 30 50 

Jadvaldan ko‘rinib turibdiki, rivojlangan mamlakatlarda kiberxavfsizlik 

bo‘yicha o‘qitish soatlari nisbatan ko‘p bo‘lib, AQShda jami 100 soatni tashkil qiladi. 

O‘zbekistonda esa bu ko‘rsatkich atigi 50 soat bo‘lib, ayniqsa, amaliy mashg‘ulotlarga 

ajratilgan soatlar kamligi seziladi. Bu esa bo‘lajak pedagoglar uchun kiberxavfsizlik 

bo‘yicha amaliy ko‘nikmalarni shakllantirish imkoniyatlarini cheklaydi. Shu sababli, 

O‘zbekistonda ham nazariy va amaliy mashg‘ulotlar hajmini oshirish zarurati 

mavjud. 

3. Talabalarning kiberxavfsizlik xavf-xatarlari haqida xabardorlik darajasi 

Kiberxavfsizlik bo‘yicha bilimlar nafaqat nazariy bilimlar, balki talabalar 

orasida xavflarni anglash va ularga tayyorgarlik darajasi bilan ham bog‘liqdir. 

Quyidagi 3-jadvalda turli mamlakatlardagi pedagogika fakulteti talabalarining 

kiberxavfsizlik xatarlariga nisbatan xabardorlik darajasi ko‘rsatilgan. 

3-jadval.  

Talabalarning kiberxavfsizlik tahdidlariga nisbatan xabardorligi (%). 

Xavf-xatar turi AQSh Germaniya Yaponiya O‘zbekiston 

Fishing hujumlari 75% 70% 80% 55% 

Parol xavfsizligi 85% 78% 82% 60% 

Zararli dasturlar 65% 60% 70% 45% 

Jadvaldan ko‘rinib turibdiki, rivojlangan mamlakatlarda talabalar fishing 

hujumlari, parol xavfsizligi va zararli dasturlar bo‘yicha xabardorligi yuqori bo‘lsa, 

O‘zbekistonda bu ko‘rsatkich nisbatan past (55%, 60%, 45%). Bu esa kiberxavfsizlik 

bo‘yicha o‘quv dasturlarida tahdidlarni anglashga oid bilimlarni yanada 

chuqurlashtirish lozimligini ko‘rsatadi. 

Bo‘lajak pedagoglarda kiberxavfsizlik ko‘nikmalarini shakllantirish bo‘yicha 

olib borilgan tadqiqotlar natijalari ushbu sohada samarali ta’lim metodikalarini 

ishlab chiqish zarurligini ko‘rsatmoqda. Xususan, Conklin va White (2006) 

tomonidan o‘tkazilgan tadqiqotda amaliy laboratoriya mashg‘ulotlari talabalarning 

kiberxavfsizlik bo‘yicha bilimlarini sezilarli darajada oshirishi aniqlangan. Ushbu 

yondashuv talabalarning nazariy bilimlarini amaliyot bilan mustahkamlashga 

yordam beradi.  

Shuningdek, Whitman va Mattord (2011) kiberxavfsizlik ta’limida nazariy va 

amaliy komponentlarning muvozanatini ta’minlash muhimligini ta’kidlaydilar. 

Ularning tadqiqotlari ko‘rsatadiki, nazariy bilimlarni amaliy mashg‘ulotlar bilan 

birlashtirish talabalarning mavzuni chuqurroq tushunishiga olib keladi. 

Rowe va Gallaher (2006) esa kiberxavfsizlik ta’limida o‘yinlashtirish 

(gamification) usullarini qo‘llash orqali talabalar motivatsiyasini oshirish 

mumkinligini aniqladilar. Ularning tadqiqotlari ko‘rsatadiki, o‘yin elementlarini 

ta’lim jarayoniga kiritish talabalar ishtirokini va qiziqishini oshiradi. 

Quyida bo‘lajak pedagoglarda kiberxavfsizlik ko‘nikmalarini shakllantirish 

bo‘yicha o‘tkazilgan tadqiqot natijalari keltirilgan: 

4-jadval 

Kiberxavfsizlik bo‘yicha bilim darajasi o‘zgarishi 

Tadqiqotchilar 

guruhi 

Amaliy 

mashg‘ulotlardan 

avval 

Amaliy 

mashg‘ulotlardan 

keyin 

O‘zgarish 

(%) 

Conklin va White 60% 85% +25% 

Whitman va 

Mattord 

65% 88% +23% 

Rowe va Gallaher 70% 90% +20% 

Yuqoridagi jadvaldan ko‘rinib turibdiki, amaliy mashg‘ulotlar va interaktiv 

o‘yinlar talabalarning kiberxavfsizlik bo‘yicha bilim darajasini sezilarli darajada 

oshirgan. 

5-jadval 

Talabalarning ta’lim usullariga nisbatan qoniqish darajasi 

Ta’lim usuli Qoniqish darajasi (%) 

Nazariy ma’ruzalar 70% 

Amaliy mashg‘ulotlar 85% 

Interaktiv o‘yinlar 90% 

Ushbu jadvaldan ko‘rinib turibdiki, talabalar amaliy mashg‘ulotlar va 

interaktiv o‘yin usullaridan ko‘proq qoniqish hosil qilganlar, bu esa ushbu usullarni 

ta’lim jarayoniga kengroq joriy etish zarurligini ko‘rsatadi. 

Bo‘lajak pedagoglarda kiberxavfsizlik ko‘nikmalarini shakllantirishda amaliy 

mashg‘ulotlar va interaktiv o‘yin usullarini qo‘llash samarali ekanligi xorijiy 

tadqiqotlar tomonidan tasdiqlangan. Ushbu yondashuvlar talabalarning bilim 

darajasi va qoniqish darajasini oshirishga yordam beradi. Yuqoridagi natijalar shuni 

ko‘rsatadiki, O‘zbekistonda bo‘lajak pedagoglarning kiberxavfsizlik bo‘yicha bilim va 

ko‘nikmalarini rivojlantirish uchun tizimli yondashuv zarur. Xususan: 

• Kiberxavfsizlik bo‘yicha amaliy mashg‘ulotlarga ko‘proq e’tibor qaratish lozim. 

• Pedagogika universitetlarida kiberxavfsizlik faniga ajratilgan soatlarni 

oshirish kerak. 

• Xavf-xatarlar haqida xabardorlikni oshirish uchun interaktiv trening va 

seminarlar tashkil etish muhim. 

XULOSA 

Xorijiy tajribalardan kelib chiqib, pedagoglarning kiberxavfsizlik bo‘yicha 

tayyorgarligini kuchaytirish uchun o‘quv dasturlarini takomillashtirish muhim 

ahamiyat kasb etadi. Tadqiqot natijalariga ko‘ra, ta’lim muassasalarida 

kiberxavfsizlik bo‘yicha ta’limga ehtiyoj borligi aniq. Buning sababi shundaki, 

pedogoglarning kiberxavfsizlikdan xabardorligini oshirish orqali o‘quvchilarni turli 

kibertahdidlardan himoya qilish ehtimoli sezilarli ortadi. Eng muhimi, bo‘lajak 

pedogoglar kiberxavfsizlikdan xabardor bo‘lish orqali Facebook, Instagram, YouTube 

va Twitter kabi bir nechta ijtimoiy media platformalaridan foydalanganda o‘zlarining 

mazkur sohada zaif tomonlarini tahlil qilishlari mumkin. Bundan tashqari, 

kiberxavfsizlikdan xabardorlik bo‘lajak pedogoglarga axborot xavfsizligi va turli 

kiberjinoyatlar bilan bog'liq qonunlarni tushunishga yordam beradi. Ayni vaqtda 

respublikamiz ta’lim tizimida kiberxavfsizlik bo‘yicha bo‘lajak pedagoglar ta’limini 

amalga oshirish hukumat tomonidan yetarlicha qo‘llab-quvvatlanishi, sohaga oid 

resurslar va aniq dasturiy ta’minotningning tizimli joriy qilinishi zarur. Shu sababli, 

hukumat, ota-onalar, o‘qituvchilar va axborot xavfsizligi muaxassislari kabi tegishli 

tomonlar yosh internet foydalanuvchilarini kiberjinoyatlardan himoya qilish uchun 

eng yaxshi yechimlarni va zarur dasturni ishlab chiqishlari kerak. Bundan tashqari, 

yuqorida aytib o‘tilgan usullarga qo‘shimcha tarzda radio va televideniye kabi 

ommaviy axborot vositalari kiberxavfsizlikning ahamiyati haqidagi xabarlarni 

tarqatishga yordam berishi ta’limda samaradorlikni oshiradi. Yangi metodikalarni 

ishlab chiqish, amaliy mashg‘ulotlar va interaktiv o‘quv materiallaridan foydalanish 

orqali bo‘lajak pedagoglarda kiberxavfsizlik ko‘nikmalarini yanada samarali 

shakllantirish mumkin. 

